
CƏMİYYƏT

Mənəvi xəzinəmizin xiridarı
Müdriklər insan ömrünü daşlı-kəsəkli, mübarizələrdən keçən bir yola 

bənzədiblər. 2nilliklər, yubileylər bu yolda hesabat məqamları kimi əlamət-
dardır. Azərbaycan təhsilinə, kibabşünaslıq elminə dəyərli töhfələr vermiş 
Bakı Dövlət 8niversitetinin professoru, tarix elmləri doktoru, Əməkdar mə-
dəniyyət işçisi Xəlil İsmayıl oğlu İsmayılovun 80 yaşının tamam olması bu 
baxımdan zəngin və öyünclü bir ömür zirvəsidir.

Lev Tolstoy “Bəyaz gecələr” əsərinin 
əvvəlində oxucuyla belə bir sual ünvan-
layır: “Doğrudanmı belə bir səma altın-
da müxtəlif xasiyyətli insanlar yaşayır?” 
Bəli, insanların xasiyyətləri kimi, ömür 
yolları da fərqli və bənzəsizdir. Kiminin 
həyatı bir vərəqi belə doldura bilməyəcək 
qədər bəsit və kasad, kimlərinsə keçdiyi 
yol romanlar qədər çoxsəhifəli, zəngin və 
mənalıdır. Pprofessor Xəlil İsmayılovun 
xalqa xidmətlə mənalanmış bioqrafiyası 
ictimai dəyəri ilə seçilir, nəsillərə örnək 
olan bir məzmun daşıyır.

Xəlil İsmayılov 1 iyul 1945-ci ildə 
Azərbaycanın dilbər guşələrindən biri 
olan Gədəbəy rayonunun Düzrəsullu kən-
dində, zəhmətkeş bir ailədə dünyaya göz 
açıb. ,, Dünya savaşının iştirakçısı olmuş 
İsmayıl kişi ailəsinin çətin şəraitdə ya-
şamasına baxmayaraq, Xəlilin ali təhsil 
almaq, elmi fəaliyyətini davam etdirmək 
arzusuna dayaq olub. Xəlil doğulduğu 
kəndin yeddiillik, day Rəsullu kəndində 
orta məktəbi bitirib. Hərbi xidmətdən son-
ra 1967-ci ildə Bakıya gələrək neft emalı 
zavodunda fəhlə işləyib, Baki Dövlət 
Universitetinin kitabxanaçılıq fakültəsinə 
daxil olub. 1972-ci ildə ali təhsili bitirib 
orduya yardım cəmiyyətində müxtəlif və-
zifələrdə çalısıb.

1974-cü ilə doğma fakültəyə dəvət 
alan Xəlil İsmayılov kitabxanaşünas-
lıq kafedrasının laborant kimi işə qəbul 
edilib, aspiranturaya daxil olub Moskva 
Dövlət Mədəniyyət və İncəsənət Univer-
sitetində namizədlik dissertasiyası müda-
fiə edərək pedaqoji elmlər namizədi elmi 
dərəcəsi alıb. Kafedranın müəllimi, baş 
müəllimi, dosenti olub. 2004-cü ildə isə 
doktorluq dissertasiyasını müdafiə edərək 
tarix elmləri doktoru elmi dərəcəsinə la-
yiq görülüb.

Professor Xəlil İsmayılov 1990–1993-
cü illərdə kitabxanaçılıq kafedrasının mü-
diri, 1993–2012-ci illərdə kitabxanaşü-
naslıq-informasiya fakültəsinin dekanı, 
2007–2019-cu illərdə isə kitabxana re-
sursları və informasiya axtarış sistemləri 
kafedrasının müdiri vəzifələrində işləyib. 
Alim 1997-ci ildən nəşr olunan “Kitabxa-
naşünaslıq və biblioqrafiya” elmi-nəzəri, 
metodik və təcrübi jurnalının təsisçisi və 
baş redaktorudur. 1999-cu ildən “Azər-
baycan Kitabxana İşinin İnkişafı” İctimai 
Birliyinin idarə heyətinin sədridir. 

Tanınmış kitabxanaşünas Xəlil İs-
mayılov ABŞ (Boston), Fransa (Nitsa, 
Leon, Kan), Belçika (Brüssel, Namur), 
Norveç (Oslo), və Koreyada (Seul), Ru-
siya, Gürcüstan və digər ölkələrdə keçiril-
miş forumlarda və İFLA-nın iclaslarında 
Azərbaycan kitabxana cəmiyyətini təmsil 
edib, beynəlxalq məclislərdə elmi mə-
ruzələrlə çıxış edib. Soydaşımız “Azər-
baycan Respublikasında kitabxana işinin 
metodik təminat sisteminin inkişaf tarixi: 
(1918–2000-ci illər)” monoqrafiyasının, 
“Kitabxana işinin təşkili və idarə edilmə-
si”, “Kitabxana menecmentinin əsasları”, 
“Kitabxana-informasiya texnologiyala-
rı”, “Kitabxana işinin idarə edilməsinin 
metodiki təşkilatı məsələləri” kitabları-
nın, 300-dən çox proqram, dərs vəsaiti, 
məqalə və məruzənin müəllifi, “Sənəd-
lərin biblioqrafik təsnifləşdirilməsi”, 
“Sənədlərin biblioqrafik təsviri” dərslik-
lərinin, “Kitabxanaşünaslıq və biblioqra-
fiya: elmi-nəzəri, metodiki və təcrübi jur-
nal. Biblioqrafik göstərici (1997 - 2018)” 
kitabının həmmüəllifidir. 

Professor Xəlil İsmayılovun rəhbər-
liyi ilə 10 nəfərdən çox aspirant və dok-
torant fəlsəfə və elmlər doktoru disser-
tasiyaları müdafiə edib. O, AMEA Tarix 
və Etnologiya İnstitutunda Dissertasiya 
Şurasının nəzdində fəaliyyət göstərən 
“Kitabxanaşünaslıq, bibliqrafiyaşünaslıq 
və kitabşünaslıq” ixtisası üzrə Elmi Se-
minarın sədridir. Azərbaycanlı alim BMT 
yanında Beynəlxalq İnformasiyalaşdır-
ma Akademiyasının həqiqi üzvü seçilib. 
Təcrübəli kitabxanaşünas “Kitabxana işi 

haqqında” Qanunu hazılayan işçi qrupu-
nun üzvü olub.

Xəlil üçün kitabxana milli yaddaşın 
qoruyucusu, xalqın mənəvi özəyini yaşa-
dan, zamanın dilində danışan ruha sahib 
canlı bir varlıqdır.

doxyönlü ictimai fəaliyyətlər onun 
cəmiyyətdə onun “vətənə xidmət edən 
alim” obrazını yaradıb və pedaqoq alimə 
geniş hörmət qazandırıb. Alimin elmi və 
ictimai fəaliyyəti dövlət tərəfindən də 
yüksək qiymətləndirilib. O, 2009-cu ildə 
“Əməkdar mədəniyyət işçisi” fəxri adına, 
2019-cu ildə isə “Tərəqqi” medalına layiq 
görülüb. Səmərəli pedaqoji fəaliyyətinə 
görə alim “Azərbaycan Respublikasının 
qabaqcıl təhsil işçisi” döş nişanı ilə, BDU 
rektorunun “Fəxri fərman”ları ilə təltif 
olunub.

Professor Xəlil İsmayılov tələbələrə 
yalnız ixtisaslarını deyil, həm də həyatı 
öyrədən müəllimlərdəndir. “Alim olmaq 
üçün əvvəlcə insan olmaq lazımdır” deyi-
mi onun pedaqoji və insani yanaşmasının 
fəlsəfəsini tam ifadə edir. Xəlil müəllimin 
xarakterindəki səbr, əzmkarlıq və dürüst-
lük öyrənmək və öyrətmək kimi digər 
mənəvi keyfiyyətlərlə də həmahənglik 
təşkil edir. Onun yazdığı əsərlər kitabxa-
naların idarə olunması, informasiya xid-
mətlərinin təşkili, oxucularla işin yeni 
formatda aparılması üçün konkret üsullar 
təqdim edir. 

Maarifçi obrazı eyni zamanda, ki-
tabla cəmiyyətin münasibətini dəyişmək 
istəyən bir ziyalı kimi fəaliyyəti ilə də 
zənginləşir. O, kitabın yalnız bilik mən-
bəyi deyil, həm də milli kimliyin, mənəvi 
dəyərlərin, estetik zövqün daşıyıcısı ol-
duğunu dönə-dönə vurğulayır. Məhz bu 
baxış bucağından yanaşaraq professor 
Xəlil İsmayılov kitabı “ictimai dəyərlərin 
səssiz daşıyıcısı” kimi təqdim edir.

Kitabxanaşünas professorun xarakte-
rini səciyyələndirən əsas cəhətlərdən biri 
də onun təhsildən, tələbədən, cəmiyyət-
dən uzaq düşməməsi, daim insanlarla xoş 
ünsiyyətdə olmasıdır. Elmə və insana ya-
naşmasında Xəlil İsmayılovu fərqləndirən 
əsas dəyərlərdən biri də səmimiyyəti və 
xeyirxahlığıdır. O, öz bilik və təcrübəsini 
paylaşarkən heç vaxt üstün mövqeyi sər-
giləmir, əksinə, auditoriyanın mövqeyinə 
hörmətlə yanaşır. 

Xəlil İsmayılov gözəl ailə başçısı 
kimi övladlarını da yüksək səviyyəli zi-
yalılar kimi yetişdirib. Onun ailəsi, elmə 
və mədəniyyətə dərin bağlılığı ilə tanınır. 
Əsl ziyalı ömrü yaşayan Xəlil İsmayılov 
akademik fəaliyyətini, müəllimlik missi-
yasını gənc nəsillərin yetişməsi, inkişaf 
etməsi üçün fəaliyyət meydanı və xidmət 
imkanı sayır. Onun tez-tez işlətdiyi bir 
ifadə də var: “Kitabxanalar susmur – on-
ları danışdıranlar var”. Bu yanaşma təkcə 
poetik deyim deyil, həm də yubilyarın 80 
illik ömür yolunun fəlsəfi ifadəsidir.

İsmayÕl ƏLİYEV, 
BD8-nun kafedra müdiri,  

Srofessor 

Xəlil İsmayılov ± 80

Böyük alim və 
ictimai-siyasi xadim 

Adı dünyanın tanınmış elm korifeyləri ilə bir sırada dayanan görkəmli 
akademik Cəlal Əliyev Azərbaycanın biologiya və aqrar elmlərinin inkişafın-
da nəzəri və tətbiqi elmi nəticələri ilə tarixə düşmüşdür. 

Sözügedən sahələrdə əldə edilmiş na-
iliyyətlərdə müstəsna rolu olan Cəlal Əli-
yev əsl elm fədaisi idi. 1970-ci illərdən 
başlayaraq onun bilavasitə rəhbərliyi və 
yaxından köməyi sayəsində Azərbaycan-
da həyata keçirilən “yaşıl inqilab” dalğası 
region ölkələrini də əhatə etmişdir. Hətta 
“Qaraqılçıq-2”, “Mirbəşir-50”, “Vüqar”, 
“Şiraslan-23”, “Tərtər”, “Bərəkətli-95”, 
“Əlincə-84”, “Ruzi-84” və başqa buğda 
sortları Özbəkistan, Türkmənistan, Gür-
cüstan və s. respublikalarda tətbiq olunmuş 
və hər hektardan 60–95 sentner məhsul 
götürülməsi təmin edilmişdir. Bu sahədə 
akademikin C,MMYT və ,CARDA ilə 
birgə apardığı tədqiqatlar xüsusi diqqətə 
layiqdir.

Cəlal Əlirza oğlu Əliyev 30 iyun 1928-
ci ildə Naxçıvanda anadan olub. Naxçıvan 
Dövlət Müəllimlər İnstitutunda təbiət-coğ-
rafiya, Azərbaycan Dövlət Universitetində 
(ADU, indiki BDU) biologiya üzrə təhsil 

alıb. 1948-ci ildən ADU-nun Bitki fizi-
ologiyası kafedrasında laborant işləyib. 
Sonra Azərbaycan EA-nın Elmi Tədqiqat 
Əkinçilik İnstitutunda kiçik elmi işçi, baş 
elmi işçi, laboratoriya müdiri vəzifələrində 
çalışıb. Botanika İnstitutunda fotosintezin 
fiziologiyası yaradıcı qrupunun rəhbə-
ri, laboratoriya müdiri, şöbə müdiri kimi 
məhsuldar fəaliyyət göstərib. Baş direktor 
kimi sanballı elmi tədqiqatlara və onların 
tətbiqinə misilsiz xidmətlər göstərib. 1980-
ci ildə EA-nın həqiqi üzvü seçilib, biologi-
ya elmləri bölməsinin akademik-katibi 
olub. YAP Siyasi Şurasının üzvü, 4 çağırış 
Azərbaycan Respublikası Milli Məclisinin 
deputatı kimi ictimai-siyasi fəaliyyəti də 
nümunə idi. 

Akademik Cəlal Əliyevin yaratdığı 
sortların kənd təsərrüfatında tətbiqi onla-
rın diversifikasiyasına, əhali, fermerlər və 
kənd təsərrüfatı müəssisələri tərəfindən be-
cərilən bitkilərin və onların sortlarının qo-
runmasına və müxtəlifliyinin artırılmasına 
çox böyük dəstək olub. Onun bitki genetik 
ehtiyatlarının milli və dünya genefondu-
nun səmərəli istifadəsi sahəsində apardığı 
genişmiqyaslı fundamental tədqiqatları 
milli genefondun zənginləşdirilməsində, 
ərzaq təhlükəsizliyinin təmin edilməsi və 
xalqın rifah halının yüksəldilməsi ilə da-
vamlı inkişafa nail olunmasında, eləcə də 
bioloji ehtiyatların etibarlı mühafizə edil-
məsində əvəzsiz rol oynayıb. Cəlal Əliye-
vin seleksiya proqramı da çoxcəhətli və 
hərtərəfli idi. Bu proqram daim fəaliyyətdə 
və inkişafda olan, təkrarolunmaz, hissələ-
ri bir-birini tamamlayan, dayandırılması 
və ya zəiflədilməsi mümkün olmayan bir 
mexanizm, bir sistem xarakteri daşıyırdı.

İctimai-siyasi formasiyanın dəyişdi-
yi, elmi tədqiqatlar sistemində tənəzzülün 
yarandığı 80-ci illərin sonu–90-cı illərin 
əvvəllərində akademik Cəlal Əliyev hər 
cür təqib və təzyiqlərə rəğmən, seleksiya 
proqramını həyata keçirmək üçün alim 
kollektivini qoruya bilib. Özü kimi fədailə-
ri, ardıcıllarını ruhdan düşməyə qoymayıb. 
dətinliklərə baxmayaraq, həmin illər milli 
genefondun istifadəsi ilə aparılan seleksiya 
işləri nəticəsində yüksək məhsuldar buğda 
sortları yaradılıb və rayonlaşdırılıb.

Nəhayət, xalqın təkidli tələbi ilə Ulu 
öndər Heydər Əliyev respublika rəhbərli-
yinə qayıtdıqdan sonra Azərbaycanın dir-
çəlməsi ilə elm də layiqli qayğı və diqqət-
lə əhatə olundu, qarşıya ciddi tələblər 
qoyuldu. Ölkədə torpaq islahatları vüsət 
aldı, elmi nailiyyətlərə yeni nəfəs veril-
di. Cəlal müəllimin məsləhətləri əsasında 
2007–2011-ci illərdə həyata keçirilən aqrar 
Tədqiqat Sisteminin modernləşdirilməsi 

proqramı çərçivəsində kənd təsərrüfatında 
məhsuldarlığın və məhsulun keyfiyyətinin 
yaxşılaşdırılması üçün fermerlərin tətbiqi 
texnologiyalara və yeni sortların toxum-
larına çıxış imkanlarını gücləndirmək 
mümkün oldu. O dövrdən Elmi-Tədqiqat 
Əkinçilik İnstitutunda yaradılan 10 yeni 
sort (6 yumşaq buğda, 1 bərk buğda, 1 
arpa, qarğıdalı, 1 mərcimək və 1 yerfındığı 
sortu) Seleksiya Nailiyyətlərin Sınağı və 
Mühafizəsi üzrə Dövlət Komissiyasında 
rəsmi qeydiyyatdan keçərək rayonlaşdı-
rıldı. Fermerlərin əvvəllər geniş sahələrdə 
əkdikləri sortlar yeniləri ilə sürətlə əvəz-
lənməyə başladı. Bunlara elm patriarxı 
Cəlal Əliyevin rəhbərliyi ilə yaradılmış və 
qeydiyyatdan keçmiş “Qobustan”, “Tale-
38”, “Əzəmətli 95”, “Ruzi 84”, “Aran”, 
“Qırmızı gül”, “Zirvə-85”, “Qızıl” buğda 
sortları daxildir. Qeyd edilən sortlar bölgə 
təcrübə stansiyalarında və bir çox fermer 
təsərrüfatlarında hər hektardan 5 tondan 

artıq məhsul verirdi.
“2008–2015-ci illərdə Azərbaycan 

Respublikasında əhalinin ərzaq məhsul-
ları ilə etibarlı təminatına dair “Dövlət 
Proqramı”nın əsas hədəf göstəricilərində 
ölkə üzrə dənli bitkilərin əkin sahələrini 
900 min hektara, məhsuldarlığı hektardan 
3,2 tona, ümumi istehsalı 2,8 milyon tona 
çatdırmaq nəzərdə tutulurdu. Bu məqsədlə 
yeni məhsuldar sortların yaradılması, sı-
naqdan keçirilməsi və rayonlaşdırılması, 
həmçinin yeni istehsal texnologiyalarının 
tətbiqinə xüsusi önəm verilirdi. Akademik 
Cəlal Əliyevin rəhbərliyi ilə xarici ölkələ-
rin alimləri, FAO-nun və İCARDA-nın 
dəstəyi ilə ilk dəfə olaraq ölkədə bir ildə 2 
dəfə məhsul alınması texnologiyası tətbiq 
edilmiş, minlərlə fermer bu texnologiyalar 
barədə məlumatlandırılmışdı.

Görkəmli akademik yarım əsrdən çox 
bir müddətdə bitkilərin genetik müxtəlif-
liyinin keşiyində durub. 1995-ci ildə C.Ə-
liyevin təşəbbüsü və bilavasitə rəhbərliyi 
ilə respublikanın müstəqillikdən sonrakı 
vəziyyəti əks etdirmək üçün bitki gene-
tik ehtiyatlarının ətraflı təhlili əsasında , 
ölkə məruzəsi hazırlanıb, FAO-ya təqdim 
edilərək beynəlxalq ekspertlər tərəfin-
dən təhlillərin dərinliyi və irəli sürülən 
müddəaların istifadəsi baxımından çox 
yüksək qiymətləndirilib. Onun təşəbbüsü 
ilə Bioloji Müxtəlifliyə dair Beynəlxalq 
Konvensiyanı Milli Məclis 2000-ci ildə ra-
tifikasiya edib. Milli Proqramın hazırlan-
masında və ölkədə BGE üzrə strateji xəttin 
müəyyənləşdirilməsində göstərdiyi iradə 
və elmi uzaqgörənlik sonrakı 10 il ərzin-
də öz bəhrəsini verib, genetik ehtiyatların 
toplanması, artırılması və saxlanılması 
sahəsində böyük işlər görülüb. Bütün bun-
ları mötəbər beynəlxalq ekspertlər yüksək 
qiymətləndiriblər və Azərbaycan FAO-ya 
qəbul olunub. 

hmummilli lider Heydər Əliyev 21 de-
kabr 2001-ci il tarixli sərəncamla Genetik 
ehtiyatlarla bağlı kompleks tədbirlərin re-
allaşdırılması üzrə Dövlət Komissiyası ya-
radıb. Akademik Cəlal Əliyevin rəhbərliyi 
ilə 2004-cü ildə Biomüxtəlifliyə dair , ölkə 
məruzəsi, Bioloji Müxtəlifliyin Mühafizəsi 
və Səmərəli İstifadəsinə dair Milli Strate-
giya və Fəaliyyət Planı hazırlanıb, 2006-cı 
ildə Azərbaycan Respublikasının Heydər 
Əliyev siyasi xəttinin layiqli davamçısı 
olan Prezident İlham Əliyevin sərəncamı 
ilə təsdiq edilib. 

Böyük islahatçı, novator alim və təş-
kilatçı olan Cəlal müəllim genetik ehti-
yatlarla bağlı hərtərəfli elmi fəaliyyətləri 
və koordinasiya işlərini gücləndirməyi, 
Azərbaycanda ilk dəfə olaraq genetik bank 

yaratmağı, genetik ehtiyatların toplan-
ması, inventarlaşdırılması, mühafizəsi və 
səmərəli istifadəsinin elmi əsaslarının ha-
zırlanmasını və tətbiqini həyata keçirməyi 
qarşıya bir məqsəd kimi qoymuşdu. Məhz 
onun təşəbbüsü və uzaqgörənliyi sayəsində 
2003-cü ildə AMEA Genetika və Seleksi-
ya İnstitutunun bazasında bu məqsədlərin 
həyata keçirilməsində həlledici rol oynaya 
biləcək bir mərkəz – Genetik Ehtiyatlar 
İnstitutu və daha sonralar onun strukturun-
da Milli Genbank yaradılıb. 

Əlamətdar haldır ki, 2011-ci ildə Milli 
Məclis Cəlal müəllimin neçə illər uğrun-

da çalışdığı və istiqamətverici tövsiyələri 
nəzərə alınmaqla hazırlanmış “Mədəni 
bitkilərin genetik ehtiyatlarının mühafizəsi 
və səmərəli istifadəsi haqqında” Qanunu 
qəbul edib.

Böyük akademikin daim önəm verdiyi 
ən vacib məsələlərdən biri yüksək ixtisaslı 
kadrların hazırlanması idi. Multidissiplinar 
istiqamətdə innovativ tədqiqatların aparıl-
ması məqsədilə 70-ci illərdən başlayaraq 
müxtəlif ixtisaslar: biologiya, kimya, fizi-
ka, riyaziyyat, aqronomiya və b. üzrə ali 
məktəb məzunlarından ibarət elmi kollek-
tivin hazırlanmasına başlanmışdır.

Cəlal Əliyevin elmi və ictimai xidmət-
ləri qədirbilən Azərbaycan xalqı və dövləti 
tərəfindən də yüksək qiymətləndirilib. O, 
Azərbaycanın Əməkdar elm xadimi adı-
nı almış, iki dəfə Qırmızı Əmək Bayrağı 
ordeni (1972, 1986), Azərbaycan Respub-
likasının ali mükafatı – “İstiqlal” ordeni 
(2003), Gürcüstan Respublikasının “Şərəf” 
ordeni (2003), Azərbaycan Respublikası 
Prezidentinin Fəxri Diplomu (2008) və 
Azərbaycan Respublikasının “Şərəf” orde-
ni (2013) ilə təltif olunub.

 Akademik C.Əliyev Rusiya Kənd 
Təsərrüfatı Elmləri Akademiyasının, 
Ukrayna Aqrar Elmləri Akademiyası-
nın, Belarus Respublikası Aqrar Elmləri 
Akademiyasının xarici üzvü� Bitkilərin 
Molekulyar Biologiyası Beynəlxalq Cə-
miyyətinin� Fotosintez Tədqiqatları üzrə 
Beynəlxalq Cəmiyyətin, Yaponiya Bitki 
Fizioloqları Cəmiyyətinin, Hüceyrə stre-
si üzrə Beynəlxalq Cəmiyyətin üzvü idi.  
Cəlal Əliyev Azərbaycan Milli Elmlər 
Akademiyası Rəyasət Heyətinin üzvü� 
UNESCO yanında bioetika, elm və tex-
nologiyanın etikası üzrə Milli Komitənin 
rəhbəri� Yeni Bitki Sortlarının Qorunması 
üzrə Beynəlxalq Cəmiyyətin (UPOV) sə-
lahiyyətli nümayəndəsi� Azərbaycan Bi-
okimyaçılar və Molekulyar Bioloqlar Cə-
miyyətinin sədri� Biologiya Elminin Yeni 
Sahələrinin İnkişafı Fondunun (BEYSİF) 
prezidenti kimi titulları da onun tərcüme-
yi-halının parlaq səhifələrini təşkil edib. 

Akademik Cəlal Əliyev biologiya və 
aqrar elmləri sahəsində elə “ilk”lərə imza 
atıb ki, onların davamlı olduğu göz qa-
bağındadır. Görkəmli alim və müəllim 
tərəfindən qoyulmuş bu irs bizim üçün ən 
böyük töhfədir və indi də inamla davam 
etdirilir. 

Zeynal Ə.3ƏROV, 
Elm Yə 7əKsil Nazirliyi *enetik 

EKtiyatlar İnstitutunun direktoru, 
A0EA-nÕn mü[bir üzYü, Srofessor, 

Əməkdar elm [adimi

Təqvim yada salır

Ağdama 37 Kəngərli  
ailəsi də qayıtdı

İyunun 30-da Ağdam rayonunun 
.əngərli kəndinə köçürülən 153 nəfər-
dən ibarət 3� ailəyə yeni tikilmiş fərdi 
yaşayış evlərinin açarları təqdim edilib. 

Mərasimdə Ağdam, Füzuli və Xo-
cavənd rayonlarında Azərbaycan Respub-
likası Prezidentinin xüsusi nümayəndəliyi-
nin, Qaçqınların və Məcburi Köçkünlərin 
İşləri üzrə Dövlət Komitəsinin nümayən-
dələri iştirak ediblər. 

Qeyd edək ki, hazırda Qarabağda və 
Şərqi Zəngəzurda, ora köçürülən keçmiş 
məcburi köçkünlərlə yanaşı, bu bölgədə 
aparılan layihələrin icrasında çalışan, həm-
çinin ayrı-ayrı dövlət qurumlarının yerli 
bölmələrində xidməti vəzifələrini yerinə 
yetirən, yenidən fəaliyyətə başlamış sə-

hiyyə, təhsil, mədəniyyət, turizm, sənaye, 
energetika müəssisələrində işləyən, ümu-
milikdə, 43 mindən çox insan yaşayır.

